
Ирек Файзуллин удж серти воліс Коми Республикаӧ
Россия Федерацияса стрӧитчан, оланін да коммунальнӧй овмӧс министр Ирек Файзуллин паныдасьліс Коми Республикаса Юралысь Владимир Уйбакӧд, видзӧдліс, кыдзи Сыктывкарын стрӧитӧны Вуджан висьӧмысь бурдӧдан республиканскӧй больнича, аддзысьліс олысьяскӧд, кодъясӧс овмӧдісны аварийнӧй оланінысь Сыктывдін районлӧн Выльгорт сиктын выль патераясӧ.
Вуджан висьӧмысь бурдӧдан республиканскӧй больничасӧ стрӧитӧны Сыктывкарын «Йӧзлысь дзоньвидзалун видзӧм» национальнӧй проект отсӧгӧн. Стрӧитчан уджъяс серти объектыс дась 25 % вылӧ, сы лыдын конструктив серти – 41 % вылӧ, ортсыса везъяс серти – 78 % вылӧ, мутас бурмӧдӧм серти – 12% вылӧ. Ӧні лӧсьӧдӧны джодж-йирк, тэчӧны кӧрт бетонысь ыджыд плитаяс, лифт шахтаын да пос жырйын лӧсьӧдӧны кӧрт бетонысь ыджыд стенъяс, сувтӧдӧны кӧрт бетонысь ыджыд парапетнӧй стенъяс.
Выльгорт сиктса Школадор уличкостын кыпӧдӧма кӧкъямыс судтаа 104 патераа керка, сэтысь 65 жырсӧ ньӧбӧма «Оланін да карса гӧгӧртас» национальнӧй проект серти, медым овмӧдны сэтчӧ аварийнӧй керкаясысь йӧзӧс. Сьӧмсӧ вичмӧдӧма Коми Республикаса Веськӧдлан котырлӧн резервнӧй фондысь. Выль олысьяслы патераясыс воӧмаӧсь сьӧлӧм вылас.  
Сідзжӧ Ирек Файзуллин да Владимир Уйба ветлісны Орбита микрорайонса «Платон» олан комплексын 60 места вылӧ детсадйӧ. Сійӧ воссис тавося тулысын. Челядьӧс 104 №-а видзанінлӧн корпусын лоӧ 3 группа. Сэні лӧсьӧдӧма дзолюкъясӧс быд боксянь сӧвмӧдан условиеяс: группаяссӧ могмӧдӧма колана оборудованиеӧн, эм шылада-спортивнӧй зал, медицина блок, ывлаын гуляйтан площадкаяс.
Орбита микрорайонын выль олан кварталъяссӧ стрӧитігӧн мутассӧ зільӧны сӧвмӧдны быд боксянь. 2022 воын тані воссисны йӧзлысь дзоньвидзалун видзан учреждениеяс – челядьлы да верстьӧлы  амбулаторияяс. Водзӧ вылӧ застройщик тшӧт весьтӧ микрорайонын кӧсйӧны кыпӧдны 825 велӧдчысь вылӧ школа. Стрӧитчыны кутасны инфраструктурнӧй сьӧмкуд кредит серти. Ирек Файзуллин да Владимир Уйба видзӧдлісны му участоксӧ, кутшӧмӧс торйӧдісны тайӧ могъяс вылӧ Тентюков улича кузя. 
Россия Федерацияса стрӧитчан, оланін да коммунальнӧй овмӧс министр Ирек Файзуллин висьталіс Коми Республикаӧ волӧм серти кывкӧртӧдъяс йылысь сӧвещание дырйи, мый вӧлі сиӧма Россия Федерацияса Президентлысь тшӧктӧмъяс да национальнӧй проектъяс Коми Республикаын олӧмӧ пӧртӧмлы. 
«Кольӧм во серти 11 тӧлысьӧн республикаын стрӧитӧма унджык оланін, тайӧ йитчӧма и уна патераа керкаяс, и ас оланінъяс кыпӧдӧмкӧд, - пасйис Ирек Файзуллин. – Планъясыс збыльмӧдсьӧны. Талун стрӧитӧны 9 уна патераа керка, налӧн ӧтувъя площадьыс – 70 сюрсысь унджык квадратнӧй метр. Уджалӧны и социальнӧй объектъяс кыпӧдӧм серти – талун видзӧдлі некымынӧс да школа улӧ му участок. Торйӧн кӧсъя пасйыны, мый социальнӧй инфраструктура лӧсьӧдігӧн да стрӧитігӧн быть колӧ кутчысьны оланпастэчасӧ. Тӧдчана, медым оланін стрӧитігӧн тшӧтш сӧвмис став колана инфраструктураыс, медым йӧзыс олісны бур условиеясын». 
Ирек Файзуллинлӧн кывъяс серти, регион петкӧдліс аварийнӧй оланінысь йӧзӧс мӧдлаӧ овмӧдӧм серти бур бӧртасъяс – уджыс мунӧ сюся. Гражданаӧс мӧдлаӧ овмӧдан уджтасӧ пырӧдчӧ Коми Республикаысь 15 муниципальнӧй юкӧн, помавны сійӧс кӧсйӧны 2024 воын. 7 муниципалитет уджтассӧ збыльмӧдісны нин: Сыктывкар, Ухта, Княжпогост да Удора районъяс, Печора, Сосногорск да Усинск. 
Ставнас колӧ мӧдлаӧ овмӧдны 724 аварийнӧй керкаысь (тайӧ 133,4 сюрс квадратнӧй метр) 7238 мортӧс. Тайӧ граждана, кодъяслысь оланінсӧ шуӧма аварийнӧйӧн 2017 вося тӧвшӧр тӧлысь 1 лунӧдз. 2019 восянь дінмуын мӧдлаӧ овмӧдӧма 6330 мортӧс. Важмӧм оланінъяслӧн ӧтувъя ыдждаыс 122,6 сюрс квадратнӧй метр. 
Таысь кындзи, капитальнӧя дзоньталӧма 271 уна патераа керка, кӧні олӧ 34 сюрс морт. 
Владимир Уйба тӧдчӧдіс, мый сьӧмкудйыс кӧть и этша, Коми Республикаса Веськӧдлан котыр збыльмӧдӧ став босьтӧм кӧсйысьӧмсӧ. Регион водзӧ пырӧдчӧ федеральнӧй уджтасъясӧ, зіля проектируйтӧ да стрӧитӧ муниципалитетъясын социальнӧй объектъяс. Сӧмын 2024 вося тӧвшӧр тӧлысьын воссяс вынйӧр сӧвмӧдан да дзоньвидзалун видзан куим комплекс: Абъячой сиктын, Ухта карын да Мылдін посёлокын. Сідзжӧ Чилимдін сиктын восьтас ӧдзӧссӧ выль бурдӧдчан корпус, Сыктывдін районса Паджга сиктын – социально-культурнӧй уна мога шӧрин. 
«Пыдди пуктана Ирек Энварович, ме аттьӧала Тіянӧс донъялӧмысь да вӧзйӧмъясысь. Республикаса Веськӧдлан котыр найӧс быть босьтас тӧд вылӧ. Коми Республика водзӧ кутас стрӧитны йӧзлы тӧдчана объектъяс, пӧртны олӧмӧ национальнӧй проектъяс да Россия Федерацияса Президент Владимир Владимирович Путинлысь тшӧктӧмъяс», - шуис Владимир Уйба. 
Сӧвещаниеӧ пырӧдчысьяс торйӧн видлалісны Академическӧй опера да балет театр, Интаын да Воркутаын ваӧн могмӧдан системаяс выльмӧдӧм, Сыктывкарын Сыктыв ю дор бурмӧдӧм, а сідзжӧ Ылі Войвыв районъясын олысь торъя категория гражданаӧс мӧдлаӧ овмӧдӧм йылысь юалӧмъяс. 

Ирек Файзуллин посетил с рабочей поездкой Республику Коми
Министр строительства и ЖКХ Российской Федерации Ирек Файзуллин провёл встречу с Главой Республики Коми Владимиром Уйба, проинспектировал ход строительства Республиканской инфекционной больницы в Сыктывкаре, навестил жителей, которых переселили из аварийного жилья в новые квартиры в селе Выльгорт Сыктывдинского района. 
Строительство Республиканской инфекционной больницы в Сыктывкаре ведётся благодаря национальному проекту «Здравоохранение». Общая строительная готовность объекта составляет 25 %, в том числе по конструктиву – 41%, по внешним сетям – 78%, по благоустройству – 12%. Выполняются работы по устройству перекрытий и монолитных железобетонных плит, устройству монолитных железобетонных стен лифтовой шахты и лестничной клетки, устройству монолитных железобетонных парапетных стен.
В селе Выльгорт на улице Школьный переулок возведён восьмиэтажный дом на 104 квартиры, из которых в рамках национального проекта «Жильё и городская среда» приобретено 65 жилых помещений для переселения граждан из аварийного жилищного фонда. Средства выделены из резервного фонда Правительства Республики Коми. Новосёлы квартирами довольны. 
Также Ирек Файзуллин и Владимир Уйба посетили корпус детского сада №104 на 60 мест в жилом комплексе «Платон» микрорайона Орбита, который открылся весной этого года. Корпус рассчитан на 3 группы дошкольников раннего возраста. В нём созданы современные условия для всестороннего развития детей: полностью оборудованные групповые помещения, музыкально-спортивный зал, медицинский блок, прогулочные площадки на улице. 
При строительстве новых жилых кварталов в микрорайоне Орбита применяется комплексный подход к развитию территории. В 2022 году здесь были открыты современные учреждения здравоохранения – детская и взрослая амбулатории. На перспективу в микрорайоне будет построена школа на 825 мест за счёт частного застройщика. Строительство будет осуществляться в рамках инфраструктурного бюджетного кредита. Ирек Файзуллин и Владимир Уйба осмотрели земельный участок, выделенный на эти цели по улице Тентюковская. 
Итоги рабочей поездки в регион Министр строительства и ЖКХ Российской Федерации Ирек Файзуллин подвёл на совещании по вопросам исполнения поручений Президента Российской Федерации и реализации национальных проектов на территории Республики Коми. 
«За 11 месяцев в республике построено больше жилья, чем в прошлом, это касается и многоквартирного жилья, и индивидуального, - отметил глава Минстроя России Ирек Файзуллин. – Планы выполняются, и сегодня в стройке находится 9 МКД площадью более 70 тысяч квадратных метров. Ведётся работа и по строительству социальных объектов – сегодня осмотрел ряд объектов и участок под строительство школы. Особое внимание хочу обратить на необходимость соблюдения законодательства и комплексного подхода при застройке и создании социальной инфраструктуры. Крайне важно, чтобы вместе со строительством жилья параллельно формировалась вся необходимая инфраструктура для комфортных условий жизни людей и обеспечивался комплексный подход к вопросу». 
По словам Ирека Файзуллина, регион продемонстрировал хорошие результаты по расселению аварийного жилья – работа ведётся с опережением. В действующей программе переселения принимают участие 15 муниципальных образований Республики Коми, завершить её реализацию планируется в 2024 году. 7 муниципальных образований уже завершили программу переселения: Сыктывкар, Ухта, Княжпогостский и Удорский районы, Печора, Сосногорск, и Усинск. 
Всего необходимо переселить 7 238 человек, проживающих в 724 аварийном доме площадью 133,4 тысяч квадратных метров. Это граждане, чьё жилье было признано аварийным до 1 января 2017 года. С 2019 года в регионе уже переселили 6 330 человек из аварийного жилья площадью 122,6 тысяч квадратных метров. 
Кроме того, проведён большой объём работ по капитальному ремонту 271 многоквартирных домов, в которых проживает 34 тысяч человек. 
Владимир Уйба подчеркнул, что, несмотря на дефицитный бюджет, Правительство Республики Коми выполняет все взятые на себя обязательства. Регион продолжает участвовать в реализации федеральных программ, активно проектирует и строит в муниципалитетах социальные объекты. Только в январе 2024 года откроются три физкультурно-оздоровительных комплекса в селе Объячево, городе Ухта и посёлке Троицко-Печорский, новый лечебный корпус в селе Усть-Цильма, многофункциональный социально-культурный центр в селе Пажга Сыктывдинского района. 
«Я благодарю Вас, уважаемый Ирек Энварович, за высказанную оценку и те замечания, предложения, которые прозвучали сегодня. Они обязательно будут учтены в работе Правительства Республики Коми. Республика Коми продолжит работу по строительству социально значимых объектов, реализации национальных проектов и исполнению Поручений Президента России Владимира Владимировича Путина», - сказал Владимир Уйба. 
Участники совещания отдельно рассмотрели вопросы реконструкции здания Республиканского академического театра оперы и балета, благоустройства набережной реки Сысола в городе Сыктывкаре, реконструкции систем водоснабжения в городах Инта и Воркута, а также вопрос переселения отдельных категорий граждан Республики Коми, проживающих в районах Крайнего Севера. 

